
 శ్రీ రా మా య ణ ము





దారిఁ దప్పినఁ బోయెఁ - దారుఁడు దీసి 

పోక నిల్చి సమీర - పుత్రుండు వడియె.        2960 

మోకాళ్లు విఱిగి రా - మునిఁబాయ లేక 

కుముదుఁడు తలఁదెగఁ - గొట్టినఁ బడియె. 

సమసె మైందుఁడు వీఁగి - చనియె నలుండు 

నీలుఁడు శరభుఁడు - నిలిచి పోరాడి 

వ్రాలిరి మేనులు - వ్రయ్యలై భువిని 

పనసుఁ డెఱింగి ద - బ్బర వచ్చెననుచుఁ 

బనస చెట్టునుబోలి - భ్రమసి తానిలిచె 

నాలంబులోన గ - వాక్షుండు గూలె 

చాల కయ్యము సేసి - శతవలి మడిసె. 

నెత్తురు గ్రుక్కుచు - నెగ్గె సుషేణుఁ             2970

డుత్తరంబున ధూమ్రుఁ - డుదధిలోఁబడియె. 

చేయెత్తి మ్రొక్కఁ గూ - ల్చిరి దధిముఖుని 

మాయ చేఁ గేసరి - మై డాచిపోయె 

సేతువు చూడవ - చ్చిన కపులెల్ల 

భీతిచే నిల్లాండ్ర - బిడ్డలఁ దలఁచి 

ముగిసె కార్యంబని - మొదలి టెంకులకుఁ 

దగదొట్టి పాఱిన - దైత్యులు తఱుమఁ 

జెట్లుకొండలు వట్టి - శ్రీరాముసేన 

పొట్లెంబు చెడి విచ్చి - పోయిరటంచు


-:రావణుఁడు సీతను నమ్మించుటకొఱకు శ్రీరాముని శిరమును నామె ముందఱ బెట్టించుట:-


పలికి విద్యుజ్జిహ్వ - పాతితంబైన      2980

